
Na osnovu člana 203. stav 3., a u vezi člana 252. Zakona o osnovama bezbjednosti saobraćaja na 

putevima ("Službeni glasnik BiH", br. 6/06, 75/06 i 44/07), ministar komunikacija i transporta, u 

saradnji sa entitetskim ministarstvima unutrašnjih poslova u Bosni i Hercegovini i Policijom Brčko 

Distrikta Bosne i Hercegovine, donosi   

PRAVILNIK   

O IZMJENAMA I DOPUNAMA PRAVILNIKA O DIMENZIJAMA, UKUPNOJ MASI I 

OSOVINSKOM OPTEREĆEWU VOZILA, O UREĐAJIMA I OPREMI KOJU MORAJU 

IMATI VOZILA I O OSNOVNIM USLOVIMA KOJE MORAJU ISPUWAVATI UREĐAJI 

I OPREMA U SAOBRAĆAJU NA PUTEVIMA   
(Službeni glasnik BiH, broj 54/07) 

 

Član 1.   

U Pravilniku o dimenzijama, ukupnoj masi i osovinskom opterećenju vozila, o ureĎajima i opremi 

koju moraju imati vozila i o osnovnim uslovima koje moraju ispunjavati ureĎaji i oprema u 

saobraćaju na putevima ("Službeni glasnik BiH", broj 23/07), u članu 2. stav 4. se mijenja i glasi:   

"(4)    Pojedini izrazi koji se koriste u ovom Pravilniku, a nisu definisani u Zakonu o osnovama 

bezbjednosti saobraćaja na putevima (u daljnjem tekstu: Zakon) i služe u svrhu definisanja vrste 

vozila klasifikovani su u skladu sa standardima BAS ISO 3833 (Drumska vozila - Tipovi - Termini i 

definicije). "   

 

Član 2.   

U članu 11. stav 4. broj "73" se zamjenjuje brojem "120".   

 

Član 3.   

(1)    U članu 46. stav 3. se mijenja i glasi:   

"(3)    Stakla na vozilu ne smiju se na bilo koji način dodatno zatamnjivati (npr. postaljanjem folija, 

dodatnim bojenjem stakla i sl.), u odnosu na fabričku ugradnju. "   

(2)    Poslije stava 3. se dodaju st. 4. i 5. koji glase:   

"(4)    Izuzetno od stava 3 ovog člana, mogu se dodatno zatamniti:   

a)    zadnja i bočna stakla autobusa postavljanjem homologiranih reklamnih folija,   

b)    bočne staklene površine motornih vozila iza leĎnog naslona sjedišta vozača i suvozača, 

homologiranim folijama bez refleksije.   

(5)    Odredbe ovog člana ne primjenjuju se na vozila oružanih snaga BiH, policijskih agencija u 

Bosni i Hercegovini, kao i vozila vrlo usko specijalizovane namjene koja se ne koriste ni u jednom 

drugom segmentu društva. "   

 

Član 4.   

U članu 113. stav 3. poslije tačke se dodaju riječi:   

"Stakla na ovim prozorima ne smiju se prekrivati nikakvim dodatnim folijama."   

 

Član 5.   

Ovaj Pravilnik stupa na snagu osmog dana od dana objavljivanja u "Službenom glasniku BiH", a 

objaviće se i u glasilima entiteta i Brčko Distrikta Bosne i Hercegovine.   

